
in brooda flaniad a scheens madl
de  bristln san fest   und de wadl
a flaxiga gaoch   steigt ia längsde zeid zua
dea hadschate baoch gibt iar aafoch ka rua
do wiads ira endlich   zu dumm
si drahd si   zum glotzatn um

jowa heidschi bumbeidschi   wo san ma
des nextemoe sog is   da mama
de hängt dar a uandliche um
jowa heidischi bumbeidschi   bum bum

dea kowara losd se ned blöffn
und denkt si   dea wiari scho höfn
de wa fia mein stoe grod des richtige pfead
- do haud eam de pflaonz a wengl um d ead
vazupfde   du ruam   und vakumm
sunst prack i di   no amoe um

jowa heidschi bum   des woa ned aohne
a dölln hod ar   in da melaone
ea stiad in sein sock   umatum
de krochn is bäule   na bum

jowa heidschalbua peitschalbua   bleda
des weiwal   des woa nuar a köda
waonsd weidasuachsd in deina toschn   du suam
begleitn di de pompfünebra    in d gruam
midda kiawarei   schbüüd ma ned um
sunst singans da   heidschi bum bum

